
Аҳоли турмуш фаровонлигини яхшилаш, муаммоларини жойида ҳал этиш, одамларда 
адолатга, давлатга ишончни мустаҳкамлаш давлат идоралари, раҳбарлар олдидаги усту-
вор вазифага айланди. Шунга монанд Олий Мажлис Қонунчилик палатаси депутатлари ҳам  
ўз ҳудудларида аҳолини қийнаб келаётган муаммоларни ўрганмоқдалар, халқ билан 
фикр лашиб, камчилик ларнинг аксариятига шу жойнинг ўзида ечим топишга эришяптилар. 

Партия ташаббуси биланПартия ташаббуси билан

«Адолат» СДП Сиёсий Кенгаши раиси Робахон Махмудова 
партия тизимини янада такомиллаштириш, ҳудудий кенгашлар 
фаолиятидаги муаммо ҳамда камчиликларни ўрганиш ва 
бартараф этиш мақсадида республикамиз бўйлаб ҳудудлар 
кесимида ўрганиш ишларини олиб бормоқда. 
Партия етакчисининг навбатдаги хизмат сафари Хоразм вилоя-

тига бўлди. 

Бугун халқимизнинг 
севимли фарзанди, 
Ўзбекистон халқ шоири 
Муҳаммад Юсуф таваллуд 
топган кун. Ўзбекистон 
Республикаси Вазирлар 
Маҳкамасининг 2024 йил 
14 февралдаги “Муҳаммад 
Юсуф таваллудининг 
70 йиллигини ўтказиш 
тўғрисида”ги фармойишига 
кўра, республикамизда шоир 
таваллуд топган кун кенг 
нишонланмоқда. 
Шу муносабат билан шоир-

нинг рафиқаси, Муҳаммад 
Юсуф номидаги фонд раҳбари, 
"Фидокорона хизматлари 
учун" ордени соҳибаси, 
шоира Назира ас-Салом 
билан суҳбатимизни 
эътиборингизга 
ҳавола этамиз.

Юзма-юз мулоқотЮзма-юз мулоқот

Конституциямизнинг Конституциямизнинг 
аудиокитоби яратилдиаудиокитоби яратилди

Албатта, ҳуқуқий давлатнинг асо-
сий белгиларидан бири ҳисобла-
надиган Бош қомусимизни яхши 
билишимиз, ҳаётимизда, кундалик 
турмушимизда унга амал қилиши-
миз шарт. Эътироф этишимиз ло-
зим, мамлакатимизда аҳолининг 
кенг қатлами билан бир қаторда 
имконияти чекланган юртдошла-
римизнинг ҳуқуқий саводхонлик 
ва маданиятини юксалтириш бо-
расида салмоқли ишлар амалга 
оширилмоқда. Бу жараёнда замо-
навий ахборот технологиялари-
нинг кенг имкониятларидан фой-
даланган ҳолда яратилган қулай 
ва интер актив юридик адабиёт-
ларга талаб юқори эканлиги ҳам 
ўз-ўзидан аён. 

Шу боис, партия томонидан 
яратилган Бош қомусимизнинг 

аудио китоб шаклдаги варианти 
аҳолининг барча қатлами учун 
Конс титуциямиз нормаларининг 
мазмун-моҳиятини қулай, осон 
тарзда тушуниш, эслаб қолиш им-
кониятини яратиши билан аҳами-
ятли.

Айтиш жоизки, партия Сиёсий 
Кенгаши раиси Робахон Махмудо-
ванинг ташаббуси асосида яратил-
ган мазкур аудиокитобда бир қатор 
соҳа мутахассислари ва партия фа-
олларининг таклиф ва тавсиялари 
ўз аксини топган.

Қолаверса, муҳаррир Ислом 
Ҳамроев, режиссёр Ҳожиакбар 
Расулов ҳамда соҳир овоз соҳиби 
Навфал Болтаевлардан иборат 
ижодий жамоа ҳамкорлигида тай-
ёрланган аудиокитоб юртдошлари-
миз, жумладан ёшларимизнинг бўш 

вақтларини унумли ўтказиш, иш, 
ўқиш ва кундалик ҳаётда Консти-
туциямизнинг муҳим нормаларини 
самарали ўрганиш имкониятини 
яратади. Энг муҳими, ушбу ташаб-
бус орқали имконияти чекланган 
фуқароларимизнинг ҳуқуқий би-
лимларини юксалтиришга ҳам 
алоҳида эътибор қаратилган.

Эндиликда мазкур аудиокитобни 
кенг оммага етказиш мақсадида қа-
тор давлат ва нодавлат ташкилот-
лар, шу жумладан, олий ва ўрта 
таълим муассасалари, имконияти 
чекланганлар билан ишлаш жами-
ятлари ва, албатта, Миллий кутуб-
хона тизимидаги ахборот ресурс 
марказларига етказиш ҳамда ушбу 
ташкилотлар билан ҳамкорликда 
тақдимот тадбирларини ўтказиш 
режалаштирилган.

Ҳозирда китобнинг аудио 
шаклини партия расмий сайти 
(adolat.uz) орқали юклаб олишингиз 
мумкин. 

Ўзбекистон «Адолат» СДП томонидан 
янги таҳрирдаги Ўзбекистон Республикаси 
Конституция сининг аудиокитоб шакли яратилди.

“Мен бир чинор булсам, “Мен бир чинор булсам, 
узинг нихолим...”узинг нихолим...”

Ўзбекистон халқ шоири Муҳаммад Юсуф Ўзбекистон халқ шоири Муҳаммад Юсуф 
таваллудининг 70 йиллигитаваллудининг 70 йиллиги

Депутатлар халк орасидаДепутатлар халк орасида,,

Робахон Махмудованинг вилоят 
бўйлаб ўрганишлари партиянинг 
Хива туман кенгаши фаолияти би-
лан танишишдан бошланди. Дастлаб 
ҳудудий кенгаш жойлашган бино ҳо-
лати, шарт-шароитлари ўрганилгач, 
туман кенгаши раиси Шукурой Мада-
минова билан мавжуд камчиликлар, 
ютуқлар ва бартараф этилиши лозим 
бўлган муаммолар юзасидан фикр- 
мулоҳазалар алмашилди.

Бугунги кунда туман кенгаши тар-
кибида 4517 нафар аъзо бўлиб, улар 
26 та БПТга бирлашган. 3 нафар де-
путатдан иборат депутатлик гуруҳи 
шаклланган. Жорий йилнинг биринчи 
чорагида улар томонидан халқ депу-
татлари туман кенгаши сессиясига 
битта масала киритилган. Доимий ко-
миссия йиғилишларида эса 7 та ма-
сала муҳокама этилган. Шунингдек, 
4 та мансабдор шахс эшитуви таш-
кил этилган ҳамда 6 та депутатлик 
сўрови чиқарилган. 

Ўрганишлар жараёнида аъзолар 
сони, аъзолик бадалларининг ту-
шуми, партия туман кенгашининг ре-
жасига мувофиқ тадбирларнинг қан-
дай кўламда ташкил этилаётгани, 
«Ёш адолатчилар» ва «Аёллар» қа-
нотларининг иш режаси ва фаолия-

тини ривож лантиришга қаратилган 
чора-тадбирлар ҳамда бошқа бир 
қатор масалалар танқидий таҳлил 
этилди. 

Шунингдек, мансабдор шахс эши-
туви, доимий комиссияларга масала 
киритиш, депутатлик гуруҳи фаоли-
ятини янада жонлантириш каби бир 
қатор масалалар юзасидан фикр ал-
машилди. 

Партия раҳбари Хоразм Маъмун 
академиясида бўлиб, мазкур илм 
даргоҳида амалга оширилган ишлар 
кўлами билан ҳам танишди.

Учрашув давомида партия раҳ-
бари мамлакатимизда кечаётган 
муҳим сиёсий, ижтимоий, иқтисо-
дий жараёнлар замирида илм-фан-
нинг бемисл ҳиссаси борасида тўх-
талиб, давлатимиз томонидан юр-
тимиз олимлари фаолиятини янада 
кенгайтириш, такомиллаштириш, 
ривожлантириш мақсадида амалга 
оширилаётган қатор лойиҳалар ба-
робарида «Адолат» СДП Сайлов-
олди дастурида илм-фанни риво-
жлантириш, олимлар фаолиятини 
қўллаб-қувватлаш борасида илгари 
сурилган таклиф ва ташаббус-
лар ҳақида алоҳида тўхталиб 
ўтди. 

,,Эришилаётган муваффакиятлар Эришилаётган муваффакиятлар 
фидокорона фаолият самарасидирфидокорона фаолият самарасидир

Таъкидлаш жоизки, ушбу амалиёт гарчи биз учун янгилик бўлса-да, дунё 
тарихида илк марта қўлланилаётган тажриба эмас. 

Айрим давлатларда “баражли нархлаш”, бошқаларида “прогрессив 
нархлаш” деб номланадиган бундай тизим АҚШнинг баъзи штатларида, Ка-
нада, Германия, Франция, Япония, Жанубий Корея каби давлатларда турлича 
шаклда қўлланилади. 

Бизда эса ҳозир электр энергиясидан кам фойдаланган ҳам, кўп фойда-
ланган ҳам бир хил нархда тўлаб келмоқда. Ваҳоланки, баъзи истеъмолчилар 
бош қаларга нисбатан ўнлаб марта кўп энергия сарф қилишади. Бу асло адо-
латдан эмас.

Дейлик, мен электр энергиясидан ўз эҳтиёжимга мос равишда тежаб-тер-
габ фойдалансам-да, қўшним керак-нокерак – аямай сарфлайверади. Бу, ал-
батта, давлат бюджетига катта юк бўлиб тушмоқда. Чунки ҳозирда энергия 
ресурслари аҳоли ва тадбиркорларга ўз таннархидан кўра анча арзон етказиб 
берилмоқда. Ўртадаги тафовут (яъни ишлаб чиқарилган ва аҳолига сотилаёт-
ган нархлар ўртасидаги фарқ) эса давлат бюджетидан қоплаб берилмоқда. 

Иқтисодиёт ва молия вазирлигидан олинган маълумотларга қараганда, 
2021 ва 2022 молия йилларида аҳолига етказиб берилган электр энергияси 
ва табиий газ нархларидаги тафовутни қоплаш учун 6 триллион сўмдан ор-
тиқ маблағ ажратилган. 2023 йилда эса ушбу мақсадлар учун 14 триллион сўм 
харажат қилинган. Ваҳоланки, йилдан-йилга ошиб бораётган ушбу маблағни 
янги мактаб ва боғчалар қуриш, шифохоналарни жиҳозлаш, йўлларни таъ-
мирлаш каби дастурлар учун сарф қилиш мумкин эди. 

Масаланинг яна бир муҳим жиҳати шундаки, айни пайтда биз электр ёки 
газ тизимига нисбатан кундан-кунга ўсиб бораётган талабимизни эскирган 
ускуналар, трансформатор ва жиҳозлар ёрдамида қаноатлантира олмаймиз. 

Дунё мамлакатларида энг қиммат хизмат айнан газ, сув, электр узатиш 
тармоқлари хизмати улушига тўғри келади. Нима сабабдан? Чунки ўша дав-
латларда бу тизимлар давлат бюджети маблағлари ҳисобига фаолият юрит-
майди. 

Умид қиламизки, таклиф этилаётган янги талаб ва меъёрлар истеъмолчи-
ларни электр энергиясидан тежамкор ва унумли фойдаланишга ўргатади. Та-
бақалашаётган тарифлар ҳуда-беҳуда истеъмолни камайтиришга ва ресурс-
лардан самаралироқ фойдаланишга хизмат қилади.

Шу кунларда мамлакатимизда табиий газ ва электр 
ресурслари нархини табақалаштириш, яъни “кўп ис-

теъмол қилган кўп пул тўлайди” тамойилини жорий 
этиш таклиф қилинмоқда. Бунинг учун барчага арзон 
нархдаги “ижтимоий пакет” тақдим этилади, ушбу па-

кетдан ошиқча истеъмол қилганлик учун эса табақа-

лаштирилган нархлар жорий этилади. 

Қодир ЖЎРАЕВ,
Олий Мажлис Қонунчилик палатаси депутати

Табакалашаётган тарифлар: Табакалашаётган тарифлар: 

ИСТИРОҐАТ БОИСТИРОҐАТ БОўўЛАРИ ЛАРИ 

ХОРИЖ ТАЖРИБАСИ ХОРИЖ ТАЖРИБАСИ вава  
ЎЗБЕКИСТОНЎЗБЕКИСТОН

ХАЛЈНИКИ ХАЛЈНИКИ 
Б¤ЛИШИ Б¤ЛИШИ 

Тошкент шаҳар ҳокимлиги томонидан “Абдулла Қодирий” ва 
“Дўстлик” (“Бобур”) боғларини реконструкция қилиш мақса-
дида BMP Smart Decision Management Ўзбекистон – Сингапур 
қўшма корхонасига 49 йил муддатга, ҳар бир истироҳат боғига 
камида 10 миллион АҚШ доллари миқдорида инвестиция 
киритиш шарти билан ижарага бериб юборилганлиги 
ҳақидаги хабарлар, ижтимоий тармоқлар фойдаланувчилари 
ва жамоатчиликнинг турли муҳокамаларига сабаб бўлмоқда. 

Мазкур масала юзасидан “Адолат” СДПнинг маҳаллий 
Кенгаш депутатларидан иборат ишчи гуруҳ томонидан 
боғларда ўрганишлар олиб борилмоқда.

Партия ўрганишлари давомида ҳокимлик ва-
киллари боғлар ҳудудини ҳимоя қилишга катта 
эътибор қаратилаётганини билдириб, ҳар иккала 
боғ ер майдонида ҳам ҳокимлик розилигисиз қу-
рилиш ишлари олиб борилмаслигини маълум 
қилди. 

Бу каби ҳолатларнинг олдини олиш мақсадида 
“Адолат” СДП жамоатчилик муҳокамаларидан 
ўтказилганидан сўнг истироҳат боғларини ижа-
рага бериш ҳамда ушбу ишларни очиқ ва ошкора 
амалга ошириш лозим деб ҳисоблайди. Бу жара-

ёнда халқ депутатлари Кенгашининг ҳам фикрини 
олиш мақсадга мувофиқ.  

Шу билан бирга, барча қурилиш ва реконструкция 
ишлари жамоатчилик фикрини инобатга олган ҳолда 
ташкил этилиши, доимий жамоатчилик назоратда 
бўлиши ва албатта, дарахтларга зиён етказилмаслиги 
лозим.

Партия Тошкент шаҳар ҳокимлигини бу каби жа-
моатчилик учун муҳим масалаларда қарорлар қабул 
қилишдан олдин жамоатчилик фикрини ўрганиш ва 
инобатга олиш, барча ташкилий жараёнларни очиқ-
ошкора амалга оширишга чақиради. 

“Адолат” СДП Матбуот хизмати 

Эришилаётган муваффакиятлар Эришилаётган муваффакиятлар 
фидокорона фаолият самарасидирфидокорона фаолият самарасидир

лаб, давлатимиз томонидан 
амалга оширилаётган ҳар бир 
ислоҳот инсон қадр-қимматини 
юксалтиришга қаратилганлиги 
билан аҳамиятли эканлигини 
таъкид лаб ўтди. 

Учрашув сўнггида партияга 
аъзо бўлиш истагини билдир-
ган комбинат ишчи-хизматчила-
рига партиянинг аъзолик билет-
лари топширилди. «Xiva gilam 
kombinati» МЧЖ қошида бош-
ланғич партия ташкилоти ту-
зилди.

“Адолат” СДП етакчиси 
Робахон Махмудованинг ви-
лоят аҳолиси ва партия фаол-
лари билан учрашувлари давом 
этмоқда.  

11
Р.Махмудова учрашув даво-

мида академия қошида ташкил 
этилган кутубхона, музей-экс-

позициядаги ўзгаришлар, лаборато-
риялар, замонавий талабларга тўла 
жавоб берадиган бино имконият-
лари билан танишди. Партия етак-
чиси эришилаётган муваффақият-
лар Маъмун академияси жонкуяр-
ларининг фидокорона фаолиятлари 
самараси эканлигини алоҳида эъти-
роф этди. 

Шундан сўнг Робахон Махмудова 
Урганч Давлат университетида пе-
дагоглар, талаба ёшлар, партия фа-
оллари ва кенг жамоатчилик ишти-
рокида «Хотин-қизларни тазйиқ ва 
зўравонликдан асраймиз» мавзу-
сида ташкил этилган тадбирда қат-
нашди. 

Партия етакчиси тадбирда хо-
тин-қизларимизнинг жамият ҳа-
ётидаги ўрни ижтимоий, иқтисо-
дий соҳалар баробарида сиёсий 
жараёнларда ҳам бирдек фаол-
лашиб бораётганини таъкидлаб 
ўтди. 

Робахон Махмудова жамияти-
мизда зўравонликка учраётган, 
тазйиқ ва босим остида яшаётган 
хотин-қизлар борасидаги статис-
тика энг оғриқли нуқталаримиздан 
бири эканлигини, бу каби ҳолатлар 
нафақат жамиятдаги ижтимоий ил-
латлар оқибати, балки хотин-қизла-
римизнинг ўз ҳақ-ҳуқуқларини яхши 
билмасликлари билан боғлиқ ҳолда 

Замира 
АБДУЛЛАЕВА,
Хоразм вилоят кенгаши 
матбуот котиби

юзага келаётганига эъти бор қа-
ратди.

Тадбир якунида партия ғояларига 
хайрихоҳлик билдирган бир гуруҳ 
талаба ёшлар партия аъзолигига қа-
бул қилинди. 

Робахон Махмудова тадбиркор-
лик субъектлари билан яқиндан та-
нишиш мақсадида махсус ишчи гу-
руҳ билан биргаликда Хива шаҳрида 
жойлашган «Xiva gilam kombinati»  
МЧЖда бўлди.

Мазкур комбинат махсус лойи ҳа 
асосида анча вақтгача фойдала-
нилмай ётган бино ўрнида 2020 йил 
сентябрь ойида ташкил этилган. 
Корхона Германия, Бельгия, Авс-
трия, Швейцария, Италия, Франция 
ва Туркиядан келтирилган энергия 

тежовчи ускуналар билан жиҳозлан-
ган. Комбинатда полипропилен ип, 
гилам ва бошқа маҳсулотлар ишлаб 
чиқарилмоқда. Тайёр ип маҳсулот-
лари АҚШ, Россия, Хитой, Қозоғис-
тон, Қирғизистон, Туркманистон ва 
Тожикистон давлатларига экспорт 
қилинади.

Комбинатда 750 та иш ўрни яра-
тилган. Ишлаб чиқариш қуввати йи-
лига 4 миллион квадрат метрни таш-
кил этмоқда. Маҳсулотнинг 45 фоизи 
чет элга сотилиши, йиллик экспорт 5 
миллион доллардан ошиши кутил-
моқда.

Партия етакчиси корхона жамо-
аси билан суҳбатлашиш жараёнида 
уларнинг эл-юрт равнақи йўлида қи-
лаётган меҳнатларини юқори баҳо-

Кейинги йилларда депутатлик институ-
тига бўлган ишонч ортиб бормоқда. Халқ ва-
киллари жамоатчилик орасига кириб бориб, 
фукароларни қийнаётган муаммоларнинг 
ечимига йўл топмоқдалар. 

Олий Мажлис Қонунчилик палатаси  
депутати Мавлуда Адҳамжонова  ҳам жой-
лардаги мавжуд муаммоларни ҳал этишда 
махалла фаоллари билан биргаликда иш 
олиб бормоқда. Бу жараёнда сайловчилар-
нинг мурожаатлари эътиборсиз қолмаяпти.

Андижон туманидаги  “Гумбаз” МФЙ,  
“Шодиёна” кўчаси, 5-уйда яшовчи Нишонбой 
Исаевнинг мурожаати депутатни маҳаллага 
бошлади. Фуқаронинг имконияти чекланган, 
турмуш ўртоғи ҳам ногирон. Шу сабаб яшаш 
хонадони  таъмирталаб, моддий ёрдам кўр-
сатиш лозим. У шу масалада депутатга му-
рожаат қилди. 

Депутат М.Адҳамжонова аралашуви би-
лан фуқаронинг муаммоси ечим топмоқда. 
Хонадонини таъмирлаш чоралари кўрил-
япти, унинг ўзи саломатлигини тиклаш учун 
шифохонага жойлаштирилди.

Олий Мажлис Қонунчилик палата-
сининг депутати Қодир Жўраев ўзи 
сайланган Вобкент туманида бўлиб, 
фуқаролар билан учрашув ва мулоқот-
лар олиб борди. 

Жумладан, туман ҳокимлиги бино-
сида туман идора ва ташкилотлари би-
лан бирга фуқароларнинг навбатдаги 
қабули ташкил қилинди. Қабул даво-
мида 13 нафар фуқаронинг мурожаат-
лари тингланди. Улар асосан уй-жой 
қуриш, ишга тиклаш, фарзандининг 
контракт тўловини тўлаш, қуёнчилик 
фермасида етиштирилган гўшт маҳсу-
лотини реализация қилиш, ички йўл-
ларни таъмирлаш, солиқ масаласида 
қарздорликнинг сабабларини аниқлаш 
ва бошқа масалаларда тегишли ёрдам 
кўрсатиш билан боғлиқ ариза ва шико-
ятлардир. 

Депутат Қодир Жўраев тумандаги 
“Хайрхуш” ва "Хайробод" МФЙларда 
истиқомат қилаётган мўътабар онахон-
лар – Гулсара опа ва Зулайҳо опалар 
билан учрашиб, уларнинг ҳолидан ха-
бар олди. Самимий мулоқот сўнггида 
муҳтарама онахонлар юртимиз тинч-
лиги ва барқарорлиги бардавом бўли-
шини тилаб, дуо қилдилар. 

"Хайробод" МФЙ фаоллари билан 
бўлиб ўтган учрашувда маҳалла ра-
иси О. Муродов маҳалла еттилиги то-
монидан амалга оширилаётган ишлар, 
маҳаллада мавжуд камчилик ва муам-
моларни бартараф этиш, хусусан, чет 
элдан қайтган меҳнат мигрантларини 
иш билан таъминлаётган корхоналар 
фаолиятини қўллаб-қувватлаш бора-
сида олиб борилаётган ишлар ҳақида 
маълумот берди. 

"Хайробод" МФЙ ҳудудида ҳал қили-
ниши лозим бўлган бирламчи вазифа-
лар сифатида “Миришкор” қишлоғида 
теракдан бўлган 21 та қўлбола симёғоч-
ларни бетон устунларга алмаштириш 
ҳамда “Қумробод”, “Хайробод” ва “Ми-
ришкор” қишлоқларида 300 та хўжалик-
ларга ичимлик суви қувурини ўтказиш 
масалалари кўтарилди. Депутат ушбу 
муаммолар туман ҳокимлиги мутасад-
дилари билан бирга кўриб чиқилишини 
маълум қилди. 

Депутат Қодир Жўраев туман Халқ 
қабулхонаси мудираси Л.Шарипова би-
лан бирга "Шанба" МФЙ да маҳалла 
фаоллари билан учрашиб, уларнинг 
муаммо ва мурожаатларини ўрганди. 
Маҳалла раиси Л. Ражабова давла-
тимиз томонидан қабул қилинган те-
гиш ли қарор асосида ёшлар ва иш-
сизларга 15-20 сотихдан ер берилаёт-
гани, фуқаролардан шу пайтга қадар 
ер ажратишни сўраб 68 та ариза туш-
гани ва уларнинг 40 таси ижобий ҳал 
қилиниб, суғориладиган заҳира ерлар 
ажратилгани ҳақида маълумот берди. 
Л.Ражабова МФЙнинг янги биноси қу-
рилишини жадаллаштиришда амалий 

Олий Мажлис Қонунчилик пала-
таси депутати Олтиной Мамирова 
ўз сайлов ҳудудидаги хонадонларда 
бўлиб, бу борада олиб борилаётган 
ишларни ўрганди. Тумандаги “Ёрқиш-
лоқ”, “Қашқар” ва “Кўрпа” МФЙларида 
томорқадан фойдаланишда ўзига хос 
мактаб яратилган. 150 дан ортиқ хона-
донларда иссиқхона ташкил этилган, 
75 та хонадон эгалари бодринг, поми-
дор, булғор қалампири ва карам кўчат-
лари етиштириш билан банд. Бунинг 
натижасида улар йил давомида тўрт 
маротаба ҳосил олиш билан бирга ях-
шигина даромад қилмоқдалар.

Халқ вакили тумандаги ўрганишла-
рини “Абдуллабий” ва “Бешкарам” 
қиш лоқларидан бошлади. Депутат бу 
ерда фуқаролар билан мулоқот ўт-
казиб, Қонунчилик палатаси томони-
дан қабул қилинган қонунлар, жумла-
дан, ер участкаларига бўлган мулк ва 
ижара ҳуқуқини эътироф этишга қара-
тилган қонуннинг мазмун-моҳиятини 
тушунтирди.

Шунингдек, қишлоқ аҳлини ўйлан-
тириб келаётган масалалар юзаси-
дан мурожаатлар тингланди. Тегишли 
идора ва ташкилотлар вакилларининг 
иштироки аксарият муаммоларни шу 
ернинг ўзида ҳал этишда туртки бўлди.

– Бу йил “Қашқар” маҳалласида 
яшовчилар ташаббус билан чиқди-

лар, – дейди Олий Мажлис Қонунчи-
лик палатаси депутати Олтиной Мами-
рова. – Хонадонлар ва йўл четла-
ридаги токлар остида лолазорлар 
ташкил этилди. Бу ана шу ҳудудни 
обод қилиш баробарида оилаларга да-
ромад келтирмоқда. Яна бир томони, 
бу маҳаллада ишсизлик муаммосининг 
ечим топишига хизмат қилмоқда.

Депутат ўзаро мулоқот жараёнида 

мамлакатимизда хотин-қизларнинг 
ҳаёт ва меҳнат шароитларини яхши-
лашга устувор аҳамият қаратилаёт-
гани, таълим олиш, бизнесни бошлаш 
истагида юрган опа-сингилларимизга 
барча зарур шароитлар, қулайликлар 
яратилаётганлигини қайд этиб ўтди.

О.Мамирова халқ депутатлари 
Жалақудуқ туман Кенгаши депутати 
Т.Али боева билан бирга “Дўстлик” 

МФЙда яшовчи Тошхон ая Мўми-
нова хонадонида ҳам бўлиб, унинг 
яшаш шароитлари билан яқиндан 
танишди.

Юзма-юз мулоқот давомида фуқаро 
кўп йиллардан буён бетоблигини ай-
тиб, ногиронлик аравачаси олишда кў-
мак сўради. Депутат ушбу мурожаатни 
ўз назоратига олиб, ижобий ҳал эти-
шини билдирди.  

ёрдам сўради. Депутат ушбу сўровни 
туман мутасаддилари билан маслаҳат-
лашиб, ижобий ҳал қилишини айтди.

Депутат Вобкент туманидаги 
24-умумтаълим мактаби педагогик жа-
моаси билан учрашиб, уларга Қонунчи-
лик палатаси томонидан қабул қилина-
ётган янги қонунлар, шунингдек, мам-
лакатимизнинг ички ва ташқи сиёсати, 
хусусан, Ўзбекистон Республикаси 
Президентининг Тожикистонга амалга 
оширган расмий ташрифи ҳақида маъ-
лумот берди. Педагоглар ўзларини қи-
зиқтирган саволлар билан мурожаат 
қилдилар ва ҳудуддаги айрим муам-
молар, хусусан, мазкур МФЙ ҳудудида 
жойлашган Чашмаи Айюб меъморий 
обидасига олиб борувчи “Хайрхуш – 
Хайрабодча” автомобиль йўлининг 5 
километрлик қисмини таъмирлаш ма-
саласини кўтариб чиқдилар. Учрашув 
сўнггида мактабда таълим-тарбия жа-
раёни самарадорлигини янада ошириш 
йўлида амалга оширилиши зарур бўлган 
долзарб вазифалар таҳлил қилинди. 

Ушбу мактабнинг ўзида депутат 11-
синф ўқувчилари учун маҳорат дар-
сини ташкил қилди ва савол-жавоблар 
тарзида ўтган қизиқарли дарс мобай-
нида мамлакатимиз таълим тизими-
даги ўзгаришлар, хусусан, олий таъ-
лимдаги янгиликлар ҳақида маълумот 
берди ва мустақил ҳаёт бўсағасида 
турган йигит-қизларга оқ йўл тилади. 

Депутат  Халқ таълими бўлими му-
дири М. Фармонов билан Вобкент ту-
мани "Ширин" МФЙ ҳудудидаги янги 
мактабгача таълим ташкилоти биноси 
қурилиши жараёни билан танишди 
ҳамда қурилиш ишларини сифатли ба-
жариш, янги МТТни замонавий ўқув қу-
роллари билан жиҳозлаш бўйича ўз 
тавсияларини берди.

Олий Мажлис Қонунчилик палатасидаги “Адолат” СДП фрак-
ция си а ъ зос и  Дилшод Ҳамзаевнинг Ғузор туманидаги 28-, 51- умумтаъ-
лим мактаб лари педагог лари, “Апарди”, “Чаноқ”, “Батош”, “Меҳнатобод”, 
шунинг дек, Касби туманидаги “Муғлон”, “Касби” маҳаллалари аҳолиси би-
лан учрашувларида баъзи мутасадди раҳбар ва ходимларнинг ишларни ти-
зимли равишда, ўз вақтида амалга оширмагани, масъулиятни ўзидан соқит 
қилиб, арз билан мурожаат қилган фуқароларга нотўғри йўл кўрсатиб. “унга 
бор, бунга бор” қабилида иш тутишгани аён бўлди. Депутат фуқаролар му-
рожаати асосида аниқ чора тадбирлар белгилаб, унинг ижросини таъмин-
лаш юзасидан мутасаддиларга тегишли кўрсатмалар берди.

Ғузор туманидаги “Чаноқ” МФЙ фуқароси Ҳабиба Жабборова тикувчилик 
цехини очиб, уйда ўтирган 20 нафар хотин-қизларни иш билан банд қилган. 
Бундан ташқари, 15 нафар қишлоқ қизларига  тикувчилик сир-асрорларини 
ўргатмоқда. Депутат улар билан мулоқот қилиб, якка тартибдаги тадбиркор-
лик фаолияти билан шуғулланишлари учун давлатимиз томонидан ярати-
лаётган имконият ва имтиёзлар ҳақида ҳуқуқий тушунча берди. 

Депутат аҳоли хонадонларида ҳам бўлиб, Сайхунобод тумани тажрибаси 
доирасида   олиб  борилаётган кенг қамровли ишлар билан яқиндан та-
нишди. Бир нечта ўнлаб оилаларда аҳоли дастурхонини қишлоқ хўжалик 
маҳсулотларига тўкин қилиш учун етиштирилаётган деҳқончилик экинла-
рини кўздан кечирди. 

Депутат одамлар билан учрашувларда Олий Мажлис Қонунчилик палатаси 
томонидан қабул қилинган қонунлар, жумладан, ер участкаларига бўлган мулк 
ва ижара ҳуқуқини эътироф этишга қаратилган қонуннинг мазмун-моҳияти ва 
аҳамияти хусусида ҳам тушунча берди. 

Олий Мажлис Қонунчилик палатаси депутати  Инна Коржикова Навоий шаҳри 
ва Кармана туманларида бўлиб, ўз сайловчилари билан учрашувлар ўтказди.

Депутат дастлаб Навоий шаҳридаги “Янги ариқ”, “Истиқлол”, “Ҳаёт” маҳалла 
фуқаролар йиғинларида ўтказилган учрашувларда маҳалланинг бугунги кундаги ҳа-
ёти, муаммо ва камчиликлари билан яқиндан танишди. Хусусан, “Янги ариқ” МЧЖ 
раиси иссиқ сув қувури ёрилиб кетгани, маҳалла биносининг авария ҳолатига келиб 
қолганлиги,  жамоат транспорти ўз йўналишида тўлиқ ишга тушмаётганлиги ҳақида 
куйиниб гапирди.

“Истиқлол” МФЙда эса ирригация тизими бузилиб, оқава сув билан таъминла-
ниш даражаси яхши эмаслиги сабабли аҳоли томорқа ерларидан самарали фойда-
ланиш имконияти бўлмаяпти, натижада экин экиш ва дарахтларни суғоришда му-
аммолар юзага келмоқда. Шунингдек, марказлаштирилган канализациядан фойда-
ланиш муаммоси ҳам маҳалла аҳлини ташвишга солмоқда.

“Ҳаёт” МФЙ фуқаролари фарзандларининг бўш вақтларини ўз турар-жойлари ҳу-
дудидаги болалар майдончасида ўтказишларини орзу қилишади. Маҳаллада бун-
дай майдонча йўқлиги сабабли болалар бошқа маҳалладаги ўйин майдончаларига 
боришга мажбур. Бундан ташқари, ҳар учала маҳаллада ҳам маиший чиқиндиларни 
олиб чиқиш масаласи муаммолигича қолиб кетмоқда.

Шунингдек, И.Коржикова ижтимоий соҳа объектларида бўлиб, соҳадаги ютуқ 
ва камчиликлар билан танишди. Жумладан, Навоий вилояти қон қуйиш станция-
сида бўлиб, бош шифокор Барот Нормуродов билан суҳбатлашди ва станциядаги 
шарт-шароитлар билан танишди. Ушбу станция донорлардан олинган қонни тўлиқ 
қайта ишлаш имконини берувчи энг замонавий тиббий асбоб-ускуналар ва техно-
логиялар билан жиҳозланганлиги эътиборга молик. Таъкидлаш жоизки, сўнгги пайт-
ларда фуқароларимизнинг онгу шуури тубдан ўзгарди: улар ихтиёрий донорлар са-
фига қўшилиш орқали муҳтожларга ўз хоҳиши билан қон топширмоқда.

Партия ташаббуси билан ҳар йили икки маротаба “Бор меҳримиз сенга, бола-
жон!” шиори остида  беғараз донорлик акцияси ўтказилаётганлиги  ҳам донорлар 
сафи кенгайишига хизмат қилаётганлиги мамнуният билан таъкидланди.

Б.Нормуродов таъкидлаганидек, станция ҳар куни 50 дан ортиқ одамни қабул 
қилади, бу эса қон фондини тўлдириш имконини беради. Станция кеча-ю кундуз 
ишлайди, чунки исталган вақтда қайсидир беморда қонга эҳтиёж туғилиши ва инсон 
ҳаётини сақлаб қолиш зарурати пайдо бўлиши мумкин.

Сайловчилар станцияда хизмат кўрсатиш сифатини янада ошириш учун бинони 
капитал таъмирлаш ва катта ҳажмдаги ишларни бажарадиган мутахассисларни 
кўпайтириш лозимлиги бўйича депутатдан кўмак сўрашди.

Депутат Навоий вилояти Соғлиқни сақлаш бошқармаси бошлиғи Нурали Сафоев 
билан соҳанинг бугунги кундаги аҳволи ва уни ривожлантириш чора-тадбирлари 
ҳақида суҳбатлашди.

Бугунги кунга келиб соҳада бир қатор ижобий ўзгаришлар қайд этилган. Хусусан, 
бир қатор шифохоналар очилиб, янги жиҳозлар харид қилинмоқда. Бироқ Соғлиқни 
сақлаш тизимига рақамлаштиришни жорий этишда қийинчилик лар юзага келмоқда, 
бу эса жадал ривожлантириш ва халқаро стандартларга мувофиқлигини таъмин-
лаш зарурати мавжудлигини билдиради. Учрашувда фуқароларнинг тиббий суғур-
таси зарурлиги ҳақида ҳам сўз борди. Ўзбекистон соғлиқни сақлаш тизимида амалга 
оширилаётган туб ислоҳотлар туфайли уни ривожлантириш ва такомиллаштириш 
учун барча саъй-ҳаракатлар амалга оширилаётганлиги қайд этилди.

Шунингдек, депутат вилоят Соғлиқни сақлаш бошқармаси ўринбосари Аброр 
Эрқулов билан Навоий шаҳар шифохонасида бўлиб, бахтсиз ҳодиса туфайли 1-гу-
руҳ ногирони бўлиб қолган бемор – Меҳрибонлик уйининг ўқувчиси Олег Несновни 
бориб кўрди. Депутат унинг ногиронлик даражасини ҳисобга олиб, доимий тиббий 
даволаниши ва парвариш қилиниши учун шароит яратилиши лозимлигини таъкид-
лади. Тўлиқ текширувдан ўтказилиб, тиббий ходимлар билан маслаҳатлашгандан 
сўнг, Олегни тегишли парвариш ва тиббий ёрдам, шунингдек, зарур реабилитация 
ва ёрдам кўрсатиши мумкин бўлган ихтисослаштирилган тиббиёт муассасасига 
ётқизиш керак, деган хулосага келинди. Ушбу масала бўйича ҳозирги кунда зарурий 
чоралар кўрилмоқда.

Умуман олганда, депутат Инна Коржикованинг жойларда ўз сайловчилари билан 
ўтган мулоқотларида кўтарилган барча масалалар юзасидан тегишли соҳа вакил-
лари билан тўғридан-тўғри алоқалар ўрнатилиб, уларни ҳал этишга қаратилган за-
рурий чора-тадбирлар кўрилди.

 «Адолат» СДП Андижон, Бухоро, Қашқадарё, Фарғона ва Навоий 
вилоят кенгашлари матбуот хизматлари

Тумандаги “Қўштегирмон” МФЙда жойлашган 40-сонли умумий ўрта таълим 
мактабида бўлиб ўтган учрашувда кейинги йилларда таълим соҳасида амалга 
оширилаётган изчил ислоҳотлар, қонунчиликдаги янгиликлар ҳақида маълумот-
лар берилди.

Бағдод тумани “Қўштегирмон-1” ва “Қўштегирмон-2” МФЙда яшовчи аҳоли вакил-
лари билан ўтган мулоқотлар давомида фуқароларни ўйлантириб келаётган маса-
лалар ўрганилди ва тегишли идора вакиллари билан уларга ижобий ечим изланди.

Маълум бўлишича, мазкур маҳаллалар туман марказидан 16-18 километр 
олисда жойлашган. Аҳоли туман марказига бориб келишда транспорт тақчиллиги 
ва йўл ҳақининг қимматлигидан азият чекмоқда.

Депутат тумандаги аҳолига транспорт хизмати кўрсатувчи “Соҳибтранс” МЧЖ 
вакиллари билан бирга ушбу муаммони тезкор ҳал этиш чораларини кўрди. На-
тижада маҳалла аҳолиси учун янги микроавтобуслар қатнови йўлга қўйилди. Йўл 
ҳақлари ҳам анча арзонлаштирилди.

Очиқ ва самимий мулоқотлар чоғида депутат аҳоли вакилларига қуйи палата то-
монидан қабул қилинган қонун лойиҳалари, жумладан, мулк ва ижара ҳуқуқини эъти-
роф этишга қаратилган қонуннинг мазмун-моҳияти ва аҳамиятини тушунтирди.

Олий Мажлис Қонунчилик палатаси депутати Гулбаҳор Саидғаниева-Олий Мажлис Қонунчилик палатаси депутати Гулбаҳор Саидғаниева-
нинг Фарғона вилояти Бағдод туманида аҳоли билан учрашувлари қизғин нинг Фарғона вилояти Бағдод туманида аҳоли билан учрашувлари қизғин 
савол-жавоблар ва сайловчиларнинг фаоллиги остида ўтмоқда.савол-жавоблар ва сайловчиларнинг фаоллиги остида ўтмоқда.

– Юридик клиника фаолияти 
ҳақида маълумот берсангиз.

 – Тошкент давлат юридик универ-
ситети Юридик клиникаси фаоли-
яти уч асосий мақсадга йўналтирил-
ган. Биринчидан, талабаларда ама-
лий кўникмаларни шакллантириш 
ва ривож лантириш; иккинчидан, 
аҳолининг муаммоларини ўрганиш 
ва уларга бепул ҳуқуқий ёрдам бе-
риш; учинчидан, аҳолининг ҳуқуқий 
онги ва маданиятини ривожланти-
ришга ҳисса қўшиш. Бу мақсадларга 
ҳуқуқий тарғибот, ҳуқуқий ахборотни 
тарқатиш, сайёр қабуллар ташкил 
этиш ҳамда аҳолига бевосита ва он-
лайн ҳуқуқий ёрдам бериш орқали 
эришамиз. Бугунги кунда Юридик 
клиникамизда университетимизнинг 
200 дан ортиқ талабалари амалиёт 
ўташади. Уларнинг фаолият тартиби 
онлайн ва офлайн тартибда йўлга 
қўйилган. Офлайн тарзда фаолият 
юритувчи талабалар ҳафтасига ка-
мида икки марта 3 соатдан навбат-
чилик қилиши тартиби жорий этил-
ган. Талабалар амалиёт давомида 
ўз муаммоси билан келган фуқаро-
ларни қабул қилишади, уларнинг 
муаммоларини ўрганиб, профес-
сор-ўқитувчилар назорати остида 
ҳуқуқий маслаҳат беришади. Зару-
рат бўлган тақдирда ҳуқуқий ҳужжат-
ларнинг лойиҳасини тайёрлаб бе-
ради. Бундан ташқари биз ижтимоий 
тармоқдаги саҳифаларимиз ва теле-
грам тармоғидаги ботимиз орқали 
24/7 режимида фуқароларнинг му-
рожаатларини қабул қиламиз. Бу му-
рожаатлар бизнинг талабалар томо-
нидан 6 та бўлимга бўлинган ҳолда 
ўрганиб чиқилади. Булар: фуқаролик 
ҳуқуқи бўлими, оила ҳуқуқи бўлими, 
меҳнат ҳуқуқи бўлими, жиноят ҳуқуқи 
бўлими, уй-жой ҳуқуқи бўлими ва бошқа 
масалалар бўлимидан иборат. 

– Юридик клиника айнан 
ҳуқуқий ёрдам соҳасида бошқа 
ташкилотлар билан ҳам ҳамкор-
лик олиб борадими?

– Албатта. Биз Адлия вазирлиги, 
«Мадад» ННТ, «Юксалиш» ҳара-
кати, Ўзбекистон волонтёрлар ас-
социация си ва шу каби бир қатор 
ташкилотлар билан ҳамкорликни 
йўлга қўйганмиз. Бунда биз бирга-
ликда сайёр қабуллар ҳамда фуқа-
роларга бепул ҳуқуқий ёрдам кўрса-
тиш акцияларини амалга оширамиз. 
Бундай ҳолларда бизнинг талабалар 
ва ўқитувчиларимиз белгиланган 
манзилларга бориб, маҳаллаларда 
аҳолининг ҳуқуқий саволларига жа-
воб беришади ва уларни қонунчи-
ликдаги янгиликлардан хабардор 
қилишади. Бундан ташқари Юри-
дик клиникамиз доирасида «Street 
law» лойи ҳаси йўлга қўйилган. Ушбу 
лойиҳа ёшлар томонидан ёшларга 
ҳуқуқни интерактив усулларда ўрга-
тиш орқали уларнинг ҳуқуқий онги 
ва маданиятини ошириш мақсадида 
жорий этилган. Бу лойиҳа бугунги 
кунда бутун республика миқёсида 
200 га яқин мактабларда амалга 
оширилмоқда. Лойи ҳада талабала-
римиз мактабларнинг юқори синф 
ўқувчиларига бириктирилган устоз-
лар ёрдамида ҳуқуқни содда тилда 
интерактив усуллар ёрдамида ту-
шунтириб, уларнинг ҳуқуқий онги ва 
маданиятини оширишга хизмат қи-
либ келишмоқда.

– Бугунги кунда Юридик кли-
никага ташриф буюраётган фуқа-
ролар энг кўп қайси масалалар 
бўйича мурожаат этишмоқда?

– Бизга фуқаролар асосан уй-жой, 
меросни тақсимлаш, қарз шартно-
масидан келиб чиқадиган низолар, 
кредит, субсидия ажратилиши, али-
мент ундириш, эр-хотиннинг умумий 
мулкини тақсимлаш масалалари ва 
истеъмолчилар ҳуқуқларининг бу-
зилиши масалалари бўйича муро-
жаат қилишади. Жиноят, ҳуқуқбу-
зарлик масалаларида мурожаатлар 
кам. Охирги кунларда фуқаролар 
орасида фирибгарлик ҳолатлари 
юзасидан низолар вужудга келиш 

ҳолатлари кўпайди. Ҳаммамизга 
маълумки, сўнгги вақтларда кибер 
фирибгарлик тобора оммалашиб 
бормоқда ва бу масала ҳам фуқаро-
ларимизнинг долзарб муаммолари-
дан бирига айланди.

– Фуқароларнинг ҳуқуқий ҳуж-
жат лойиҳалари ёзиб берилган-
дан сўнг, клиника волонтёрлари 
судда иштирок эта оладиларми?

– Юридик клиникамизда кўрсати-
ладиган ёрдам асосан уч турга бў-
линади: ҳуқуқий маслаҳат бериш, 
ҳуқуқий ахборот бериш ва ҳуқуқий 
ҳужжатларнинг лойиҳасини тайёр-
лаб бериш. Вакиллик айнан Юри-
дик клиника номидан амалга ошири-
лиши мумкин эмас. Бу ҳолат бизнинг 
низомимизда назарда тутилмаган. 
Бу шуни англатадики, агар талаба-
лар судда вакил сифатида иштирок 
этсалар, уларнинг елкасига катта 
масъулият юкланар эди. Шунга қара-
масдан, биз яқинда бир таж рибани 
йўлга қўйдик. Олий суд билан бирга 
имзолаган меморандумга асосан та-
лабаларимиз бир нечта суд мажлис-
ларида кузатувчи сифатида ишти-
рок этишди. Бунда улар ўзлари 
аризани ёзиб, ўзлари ўрганган иш 
бўйича Шайхонтоҳур туманлараро 
фуқаролик судида, Миробод туман-
лараро фуқаролик судларига куза-
тувчи сифатида қатнашишди. Бун-
дан ташқари, оддий фуқаро сифа-
тида умумий қои да бўйи ча судда 
ишончли вакил сифатида иштирок 
этиш учун ҳеч қандай чеклов йўқ. 
Бу ерда у Юридик клиника номидан 
эмас, жисмоний шахс сифатида қат-
нашиши керак бўлади.

– Юридик клиника фаолиятини 
ривожлантиришдаги кейинги 
режалар қандай?

– Юридик клиника ўтган 24 йил 
давомида жуда катта тажрибага эга 
бўлди. Бизнинг биринчи навбатда 
қиладиган ишимиз бошқа ҳуқуқшу-
нослик факультетлари мавжуд бўл-
ган олий ўқув юртларида ушбу таж-
рибани тарғиб қилиш ва ўша уни-
верситет талабаларини ҳам бу ишга 
жалб қилишдир. Яқинда Андижон 
давлат университетида ҳам Юри-
дик клиника ташкил этилди ва у ер-
нинг талабалари учун 2 кунлик семи-
нар тренинг ўтиб берилди. Бундан 
ташқари, ўтган йили Термиз давлат 
университетида, ундан аввал эса 
Наманган давлат университетида 

ҳам юридик клиникалар ташкил 
этилган ва биз бевосита ўша уни-
верситетлар юридик клиникаси во-
лонтёр талабалари амалиётини са-
марали ташкил этишга ёрдам бер-
дик. Бугунги кунда эса Самарқанд 
ва Нукус давлат университетла-
рининг ҳ у қуқшунослик  факуль -
тетлар и д а  ш у н д а й  т а ж р и -
ба н и  й ў л га  қ ў й и ш  да ёрдам ва 
кўрсатмалар берилмоқда. Кейинги 
мақсад эса халқаро миқёсда ҳам-
корликни йўлга қўйиш. Шуни таъкид-
лаб ўтиш жоизки, сўнгги икки-уч 
йил ичида халқаро миқёсда ҳам 
анча ютуқларга эришдик. Талаба-
ларимиз мижозларни қабул қи-
лиш бўйи ча халқаро мусобақада 
иштирок этишди. Ушбу мусобақада 
бу йил ҳам иштирок этиш режамизда 
бор. Халқаро миқёсда хорижий уни-
верситетлардаги юридик клиника-
лар билан мустаҳкам алоқаларни 
ўрнатиш, бу орқали талабаларимиз-
нинг халқаро ҳуқуқ мактаблари тала-
балари билан мулоқотини яхшилаш 
ва ҳамкорликда семинарлар, конфе-
ренциялар, тренинглар ташкил этиш 
йўли билан тажриба алмашишга 
эришишга ҳаракат қиляпмиз. 

Бундан ташқари, биз яна бир 
янги лойиҳани бошлаш арафаси-
дамиз. Бу лойиҳа талабалар томо-
нидан профессор-ўқитувчи назо-
рати остида суд қарорларини ти-
зимли таҳлил қилишни назарда 
тутади. Кейинги ўқув йилидан бош-
лаб суд қарорларини таҳлил қи-
лишни талабаларимизга ўргатиш 
орқали уларда амалий ва таҳлилий 
кўникмаларни шакллантиришни 
режа қилганмиз. Режаларимиздаги 
яна бир лойиҳа бизга келиб туша-
ётган мурожаатларнинг таҳлили 
натижасида қонунчилигимизни ри-
вожлантириш бўйича таклифларни 
ишлаб чиқиш. 

Хулоса ўрнида айтишимиз мум-
кинки, юқоридаги каби юридик кли-
никаларнинг мавжудлиги ҳамда 
улар фаолиятининг тобора кенгая-
ётгани юртимизда ҳуқуқий ёрдам 
соҳасининг ривожланиб бораётган-
лиги ҳамда янги таҳрирда қабул қи-
линган конституциямизда кафолат-
ланган барчага бепул ҳуқуқий ёрдам 
олиш ҳуқуқининг амалда таъминла-
наётганлигининг ёрқин мисолидир. 

                
ТДЮУ 1-босқич талабаси 

Ширин САЛОҲИДДИНОВА 
суҳбатлашди

Маълумки, янги таҳрирда қабул қилинган конститу-

циямизда барчага бепул ҳуқуқий ёрдам олиш ҳуқуқи 
кафолатланди. Ҳуқуқий ёрдам соҳаси янада кенгай-

тирилиб, янги ислоҳотлар амалга оширилди. Тошкент 
давлат юридик университети қошида ўз фаолиятини 
олиб бораётган Юридик клиника раҳбари, юридик 
фанлар доктори, профессор Отабек НАРЗИЕВ билан шу 
мавзуда суҳбатлашдик.

HuquqHuquq

Албатта, китоб ва китобхонлик 
ҳақида ҳар қанча гапирсак оз. Аммо 
шунда ҳам китобнинг ҳаётимиздаги 

БЕПУЛ ЮРИДИК ЁРДАМ БЕПУЛ ЮРИДИК ЁРДАМ 
ТАЪМИНЛАНМОКДАТАЪМИНЛАНМОКДА

23 апрель – Бутунжаҳон китоб ва муаллифлик ҳуқуқи куни23 апрель – Бутунжаҳон китоб ва муаллифлик ҳуқуқи куни

Eslatma! Jadvalda koʻrsatilgan mahsulotlar uchun tanlov joriy 
yilning 7-may kuni soat 15:00 da partiyaning Markaziy apparati 
binosida boʻlib oʻtadi.

Tanlovda qatnashish istagini bildirgan tadbirkorlar taklif 

etilayotgan hujjat namunalarini “Adolat” SDPdan olishlari mumkin. 

Tijorat takliflarida moddiy boyliklarni ishlab chiqarishning eng qisqa 
muddatlari koʻrsatilishi shart. Sifati talabga mos kelmagan va sifat 
komissiyasi qabul qilmagan mahsulotlar uchun hamda dizayn xizmati 
uchun (mazkur tanlov gʻolibidan tashqari) pul toʻlanmaydi.

Tanlovda ishtirok etishni istagan tadbirkorlar tijorat takliflarini “Adolat” 
SDP Markaziy apparati binosida joylashgan tanlov komissiyasiga 
joriy yilning 6-may kuni soat 18:00 gacha muhrlangan konvertlarda 
topshirilishi shart. 

Moliyalashtirish manbai: byudjetdan tashqari mablagʻlar, kelgusida 
mablagʻlarning sarflanishi boʻyicha Hisob palatasining tekshiruvi boʻlib 
oʻtishi belgilangan.

Buyurtmachi tomonidan tayyorlanadigan hujjatlar soni oʻzgarishi 
mumkin!

Tanlov vaqtida quyidagi daʼvogarlarning tanlov komissiyasi tomonidan 
takliflari koʻrib chiqilmaydi va ishtirok etishlariga yoʻl quyilmaydi. 

- qayta tashkil etish, tugatilish yoki bankrotlik bosqichida 
boʻlgan;

- barcha zarur hujjatlarni belgilangan muddatda taqdim etmagan; 
- ilgari tuzilgan shartnoma (bitim)lar boʻyicha qabul qilingan 

majburiyatlarni zarur darajada bajarmagan;
- tanlov eʼlon qilingunga qadar taʼsis etilganiga 6 oy boʻlmagan;
- buyurtmachi bilan sud yoki hakamlik muhokamasida ishi koʻrib 

chiqilayotgan.

Eslatma! Tijorat takliflari bilan birga tadbirkorlik subyektining davlat 
roʻyxatiga olinganligi haqidagi litsenziya yoki guvohnomalari rahbar 
tomonidan tasdiqlanib, muhrlangan konvertga solingan yopiq holatda, 
tadbirkorlik subyektining yuridik manzili, telefon raqamlari koʻrsatilib, 
“Adolat” SDP Markaziy apparatiga taqdim etilishi shart. Tijorat 
takliflari konvertga solinib muhrlangan yopiq holatda taqdim etilmasa 
litsenziya yoki guvohnomalari tadbirkorlik subyekti rahbari tomonidan 
tasdiqlanmasdan shuningdek, tadbirkorlik subyektining yuridik manzili, 
telefon raqamlari koʻrsatilmagan holda taqdim etilgan tijorat takliflari 
tanlov komissiyasiga kiritilmaydi. 

Muqaddam sifatsiz mahsulotlarni yetkazib bergan va 
shartnomada belgilangan majburiyatlarni bajarmaganligi oqibatida 
“Buyurtmachi”larda yomon taassurot qoldirgan tadbirkorlar tanlov 
komissiyasiga kiritilmaydi. 

Tanlovda gʻolib deb topilgan tadbirkorlik subyekti shartnoma berishi 
shart. 

Murojaat uchun: (71) 288 42 08 (111),
(93) 202 14 04,
(91) 265 93 96.

Komissiya kotibi:                                                                   
K.MIRZABAYEV

Barcha tadbirkorlik Barcha tadbirkorlik 

subyektlari subyektlari 

diqqatiga!diqqatiga!

ХАР ИШНИНГ ХАР ИШНИНГ 
ЎЗ КОНУН-КОИДАСИ БОРЎЗ КОНУН-КОИДАСИ БОР

Ҳаётда инсоннинг саноқлигина дўсти бўлади. Уларнинг орасида 
китобдек беминнат, садоқатли, тўғри йўл кўрсатувчи дўст йўқ. 
Китоб бизни тушкунликдан олиб чиқувчи, тақдир зарбаларига, 
ҳаёт синовларига бардошли этиб тарбияловчи восита ҳамдир. 

аҳамиятини тўла ифодалаб бера ол-
масак керак.

Таъкидлаш жоизки, инсоннинг ки-

тобга бўлган меҳри, энг аввало, ои-
лада пайдо уйғонади. Яъни ота-она-
нинг китоб, газета-журнал ўқиши 
фарзандларни беэътибор қолдир-
майди. Бора-бора уларда турли са-
волларни пайдо қилади. Ёки ота-она 
ўзи ўқиётган нарсанинг мазмунини, 
ибратли жиҳатларини жигарбандига 
сўзлаб берса, уни қизиқтирса, кейин-
чалик бола ҳам китоб ўқийдиган 
бўлади. Улуғларимиз “Боланинг ол-
дида китобни очиқ қолдиринг”, дея 
бежиз айтишмаган.

Юқоридаги фикрларимиз Бутун-
жаҳон китоб ва муаллифлик ҳуқуқи 

кунида туғилди. Шу боис китоб ва ки-
тобхонлик билан бирга муаллифлик 
ҳуқуқи ҳақида ҳам айрим мулоҳаза-
ларимизни билдириб ўтишни лозим 
топдик. 

Бугунги кунда кундалик ҳаёти-
мизда “муаллифлик ҳуқуқи” деган ту-
шунча тез-тез учраяпти. Хўш, нима 
учун?

Бизнингча, муаллифлик ҳуқуқини 
бузаётган, янада аниқроғи, уни тан 

олмаётган “уддабурон” ҳамюртлари-
миз туфайли бу муаммога дуч келяп-
миз. Масалан, шоирнинг китобидан 
ўрин олган қайсидир шеърини уму-
ман танимаган-билмаган ёш хонанда 
ўзини “оранжировшик” деб атайди-
ган, турли хорижий ва эстрада му-
сиқаларидан бир шингилдан ўғир-
лаб, янги куй яратадиган ҳамкорлари 
ёрдамида берухсат қўшиқ қиляпти. 
Қачондир бундан хабар топган шеър 

муаллифи эса ёзган мисралари ал-
ламбало куйга солинганини эшитиб, 
ёқа ушлайди. Оқибатда иш судгача 
етиб бораётган ҳолатлар ҳам юз бер-
моқда.

Бундан ташқари, орамизда қайси-
дир хорижий адабиётлардан, ман-
баалардан кўчириб, қўлланма-китоб 
ёзаётган “муаллиф”лар ҳам йўқ эмас. 
Бундай қўлланма ёки рисолаларни 
ўқиб, муаллифнинг нақадар кўп тер 
тўкканига, тинимсиз изланишлар 
олиб борганига тасаннолар айтгин-
гиз келади. Асл ҳақиқатдан воқиф 
бўлганингиздан кейин эса тарвузин-
гиз қўлтиғингиздан тушади.

Тўғри, хоҳ китоб ҳолида, хоҳ ижти-
моий тармоқда бўлсин, эълон қилин-
ган ижод маҳсули омманики. Ундан 
хоҳлаган одам фойдаланиши мум-
кин, аммо муаллифининг розили-
гини олиб ёхуд унинг исм-шарифини 
кўрсатиш ёинки манбасини кўрсатиш 
лозим. Шундагина ортиқча дилхира-
ликка ўрин қолмайди, муаллифлик 
ҳуқуқи ҳам поймол бўлмайди. Зеро, 
ҳар ишнинг ўз қонун-қоидаси бор.

Малика ТОЛИПОВА, 
Инсон ҳуқуқлари бўйича Ўзбекистон Республикаси 
Миллий маркази масъул ходими 

Турғунпўлат Даминов 1996 йилдан 2005 йилгача “Адолат” социал-демокра-
тик партияси Сиёсий Кенгашининг биринчи котиби лавозимида, шунингдек, 
Олий Мажлис депутати сифатида самарали фаолият олиб борган. Академик 
Турғунпўлат Даминовнинг мамлакат илм-фанини ривожлантириш йўлидаги 
хизматлари ҳукумат томонидан муносиб эътироф этилган. У “Ўзбекистон Рес-
публикасида хизмат кўрсатган шифокор” фахрий унвони, “Дўстлик” ва “Эл-
юрт ҳурмати” орденлари билан мукофотланган. 

Устознинг мамлакатимиз тиббиёт соҳасига қўшган ҳиссаси бемисл. Заҳ-
маткаш олим ўзининг қарийб 60 йиллик илмий-педагогик фаолияти даво-
мида Тошкент давлат тиббиёт институти доценти, кафедра мудири, ректори 
(1990−2005 йй.), Тошкент педиатрия илмий-текшириш институти директори 
(1983-1990 йй.) лавозимларида самарали меҳнат қилди. Тошкент тиббиёт ака-
демиясида ёшларга сабоқ бериб, юқори малакали кадрлар тайёрлашга муно-
сиб ҳисса қўшди. Илмий фаолияти давомида индукторларни болалар касал-
ликларига татбиқ этишга алоҳида эътибор қаратди. 

Олимнинг кўп йиллик изланишлари натижасида янги турдаги бензонал 
индуктор амалиётда қўллана бошланди. Натижада ўткир ва давомли гепатит 
касаллигининг сурункали шаклга ўтмаслигини таъминлаб берадиган асосий 
препарат даволаш жараёнига самарали жорий этилди. Фаолияти давомида 
6 та дарслик, 14 та монография, 45 дан зиёд илмий-услубий қўлланма ва тав-
сияномалар, юзлаб мақолалар муаллифи бўлган Турғунпўлат Даминов  21 та 
фан доктори ва 45 га яқин фан номзодларига илмий раҳбарлик қилган илм-
фан фидоийси эди. У 2000 йилда Ўзбекистон Республикаси Фанлар акаде-
мияси академиги унвонига сазовор бўлган.  

– 2004 йилда “Адолат” социал-демократик партиясининг навбатдаги Қу-
рултойида делегат сифатида иштирок этганман, – дейди “Адолат” СДП 
Сиёсий Кенгаши раиси ўринбосари Абдукамол Рахмонов. – Турғунпўлат 
Даминов раҳбарлик қилаётган Тошкент тиббиёт институтида бўлиб ўт-
ган мазкур қурултойда устоз билан танишиш бахтига муяссар бўлганман. 
Биринчи учрашувнинг ўзидаёқ у кишида раҳбар эга бўлиши лозим бўлган 
барча сифатлар жам эканлигига гувоҳ бўлганман. Устозда фидокорлик, жон-
куярлик, шижоат, ғайрат, одамларни рози қилиш, уларга ғамхўрлик, меҳри-
бонлик кўрсата олиш қобилиятларининг ҳаммаси мужассам эди. “Адолат” 
СДП депутати этиб сайланганимдан сўнг, партия сафида фаолият олиб 
борувчи ҳамкасбларим қатори Турғунпўлат акадан жуда кўп нарсаларни 
ўргандим.  Устоз эл-юрт, халқ дардини қалбан ҳис этадиган, энг асосийси, 
партия даргоҳига кўмак истаб келган фуқаролар муаммоларини катта-ки-
чикка ажратмайдиган, барчага бирдек ёрдам қўлини чўзадиган чинакам 
халқпарвар инсон эди. Турғунпўлат Даминовнинг тиббиёт соҳасидаги би-
лимлари, изланиш ва тажрибалари “Адолат” социал-демократик партияси 
Сайловолди дастурини ёзиш жараёнларида бебаҳо манба вазифасини ўта-
ган. Турғунпўлат ака нафақат партияга раҳбарлик қилган кезларда, балки 
кейинги йилларда ҳам партия ҳаётига дахлдор масалаларнинг ҳеч би-
рини эътиборсиз қолдирмади. Партия фахрийлар кенгаши аъзоси сифа-
тида «Адолат» СДПнинг муҳим сиёсий жараёнларида, Пленум ва Қурул-
тойларида мунтазам равишда иштирок этди. Бир сўз билан айтганда, 
Турғунпўлат Даминов чин маънода “Адолат” жонкуяри эди. 

Тошкент тиббиёт академиясида тиббиёт ривожига салмоқли ҳисса қўшган 
академик ёки профессорлар ҳафталигини ўтказиш анъана тусига кирган. Жо-
рий йилнинг апрель ойи муассасада Турғунпўлат Даминов ҳафталиги сифа-
тида кенг нишонланмоқда. Т. Даминов қолдирган улкан илмий мерос тиббиёт 
оламининг қимматбаҳо манбаси сифатида нафақат кечаги кун, балки бугун ва 
келажак тиббиёти ривожи йўлида хизмат қилади, албатта.

Турғунпўлат Даминов 82 йиллик умр йўли давомида дилкаш дўст, яхши 
устоз, меҳрибон мураббий, талабчан раҳбар, етук олим ва мамлакат сиёсий 
давраси фаоли сифатида барчага бирдек ибрат бўларли даражада ёрқин хо-
тира қолдирди.

Атоқли олим, меҳрибон устоз, камтарин инсон Турғунпўлат Даминов оила 
аъзолари, дўстлари, илм-фан арбоблари, ҳамкасблари қатори ташаббускор, 
эл-юрт дардида ёниб яшовчи кучли сиёсий етакчи сифатида “адолатчи”лар 
қалбида ҳам абадий барҳаётдир.

Мазкур топшириқни амалга ошириш 
мақсадида туман ҳокими Шуҳратжон 
Мусаев ишчи гуруҳ билан биргаликда 
жамият фаолиятини янада кенгайти-
риш ва қўшимча ишчи ўринларини яра-
тиш бўйича истиқболдаги режаларни 
ўрганиб чиқди. Жараёнда корхона таъ-
сисчиси, халқ депутатлари туман кен-
гаши депутати Раҳмонберди Исмои-
лов кўзда тутилган мақсадлар ҳақида 
батафсил маълумотлар берди. 2023 

ХотираХотира

ЭЛ ХИЗМАТИГА ЭЛ ХИЗМАТИГА 
БАХШИДА УМРБАХШИДА УМР

Хотира — инсон вафотидан кейинги умр дейишади. Шу боис 
ҳар бир инсон ҳаёти давомида ўзидан яхши ном, эзгу амаллар 
билан безатилган ибратли бир хотира қолдиришга интилади. 
Бироқ, бу шундай заҳматли йўлки, улкан сабр-бардош эгалари-
гина машаққат ва меҳнатга бахшида умрлари эвазига мақсад-
ларига етадилар. Ана шундай шонли, шарафли ва эзгу амал-
ларга тўла ибратли хотира эгаларидан бири – Ўзбекистон Рес-
публикаси Фанлар академияси академиги, тиббиёт фанлари 
доктори, профессор, “Адолат” социал-демократик партиясининг 
жонкуяр, фидойи ташаббускорлари Турғунпўлат Даминовдир. 

Гулбаҳор ҚОБУЛОВА, 
“Адолат” СДП Матбуот хизмати бош мутахассиси

Ташрифдан сўнгТашрифдан сўнг

йилнинг айни баҳор фаслида ўз 
фаолиятини бошлаган корхона 
Россия Федерациясидаги хари-
дорлар билан шартнома тузган 
ҳолда дастлабки маҳсулотини 
ишлаб чиқара бошлаган эди. Йил 
охирига қадар 400 минг жуфтдан 
зиёд ишчи қўлқоп ишлаб чиқа-
рилиб, 200 минг АҚШ доллар 
миқдоридаги маҳсулот экспорти 
амалга оширилган. Айни кунда 
корхонада 60 нафар ишчи бор. 
Шундан 30 нафари касаначилик 
асосида фаолият юритади.  

– Ишлаб чиқараётган маҳсу-
лотимизга бўлган талабнинг 
юқори эканини ҳисобга олган 
ҳолда қўшимча ишчи ўринлари 
яратиш режаси амалга оши-
рилмоқда, – деди суҳбат чоғида 
Раҳмонберди Исмоилов. – Айни 
пайтда Янгиқўрғон туманида 
иккита филиал ташкил этган-
миз. Президент томонидан бе-
рилган топшириққа асосан кор-
хонанинг ишлаб чиқариш қувва-
тини янада ошириш мақсадида 
яна юз нафар ишчи ўрни ярати-
шимиз керак бўлади. 

Дарҳақиқат, партиямиз фа-
олларидан бири, туман депу-
татлик гуруҳи етакчиси, қалби 
ғайрат-шижоатга тўлиб-тошган 
Раҳмонберди Исмоилов таъсис 
этган корхона тез орада саноат 
бозорида ўз ўрнини топиб олди. 
Энг муҳими, маҳаллаларда бе-
кор ўтирган аёллар ишли 
бўлди. Истиқболдаги режалар 
бўйича 18 ёшдан 45 ёшгача 
бўлган эркак лар, хотин-қизлар 
конструкторлик, тикувчилик, 
сифат назоратчиси йўналиш-
лари бўйича ишга қабул қи-
лиш кўзда тутилган. Айни пай-
тда корхонадаги ишчи-хизмат-
чилар учун барча шароитлар 
яратилган. 

Президент Шавкат Мирзиёев Наманган вилоятига қил-
ган ташрифи чоғида Уйчи туманининг "Қумтепа" маҳал-
ласидаги бир қатор тадбиркорлик субъектлари қатори 
бир марталик ишчи қўлқоплар ишлаб чиқаришни йўлга 
қўйган "Экселлент тайлес" қўшма корхонасида ҳам бў-
либ, корхона фаолиятини янада кенгайтириш ва қўшимча 
ишчи ўринлари яратиш бўйича топшириқ берган эди. 

Ғолибжон БОБОЕВ,
“Адолат” СДП  Наманган вилоят кенгаши 
ижрочи котиби

,,

янги иш ўринлари янги иш ўринлари 
яратилмокдаяратилмокда

– Мамлакатимизда давом этаётган “Яшил макон” 
умуммиллий лойиҳаси доирасида қашқадарёликлар 
ҳам фаол иштирок этмоқда, – дейди “Адолат” СДП 
вилоят кенгаши раиси Руиддин Раупов. –  Яккабоғ 
туманидаги 10 та маҳаллада “Адолат боғи” барпо 
этилди. Энг эътиборлиси, “адолатчилар” ташаб-
буси билан 5 гектар ер майдонига 5 мингта турли 
хил навдаги мевали кўчатлар экилди. Туманда яна 3 
минг туп мевали ва манзарали дарахтлар экилиши 
мўлжалланмоқда.  

Юртимиз бўйлаб қизғин давом этаётган маз-
кур умуммиллий лойиҳада ёшу кекса бирдек фаол 
иштирок этмоқда. Жумладан, “Адолат” СДП вилоят 
кенгаши аъзолари “Юртимга 10 туп дарахт – ме-
нинг туҳфам” лойиҳаси доирасида Қарши шаҳри-
даги Кўзи ожизлар махсус мактаб-интернати ҳов-
лисига кўчат ўтқаздилар. “Ҳар бир болажон қалбига 
нафосат, меҳр улашиб” лойиҳаси доирасида  эса 
партиядош ларимиз саъй-ҳаракати билан “Адолат 
боғи” ташкил этилди. 

Воҳада “Яшил макон” лойиҳаси доирасида 10 мил-
лион туп мевали ва манзарали дарахт кўчатлари экиш 
давом этмоқда. 

Қашқадарё вилоят кенгаши матбуот хизмати

Кейинги йилларда 
экологик муаммо-
лар, айниқса, ҳаво-
нинг ифлосланиши 
кўплаб мамлакатлар-
нинг глобал мавзу-
сига айланиб улгур-
ган. Бу эса бутун баша-
риятни она табиатни 
асрашга чақирмоқда. 
Президентимизнинг 
мазкур йўналишдаги 
фаол ташаббуси орти-
дан юртимизда “Яшил 
макон” умуммиллий 
лойиҳаси амалга оши-
рилмоқда.

“Адолат” СДП аъзолари “Адолат” СДП аъзолари 
“Оналар боги” яратишди“Оналар боги” яратишди

Ўлкамизнинг ер ва сув шароитига мос 
кўчатларни экиш ва парваришлаш каби 
бир қатор масалалар бугунги кунда ҳар 
бир замондошимиз учун муҳим ва дол-
зарб масалага айланди. Президентимиз 
ташаббуси билан бошланган «Яшил ма-
кон» умуммиллий лойиҳаси ҳам қисқа 
муддат ичида республикамиз бўйлаб 
кенг тарқалди. Лойиҳада қатнашишни 
ўзининг инсонийлик вазифаси деб бил-
ган ҳар бир ватандошимиз юртимизни 
яшил маконга айлантиришга киришиб 
кетди.

Ўзбекистон Республикаси Олий Маж-
лиси Қонунчилик палатаси Спикери ўрин-
босари, Ўзбекистон «Адолат» СДП фрак-
цияси бошлиғи Зуҳра Ибрагимова бош-
чилигидаги партиянинг Қорақалпоғистон 
Республикаси ва Элликқалъа туман Кен-
гашлари фаоллари томонидан Навоий 

овул фуқаролар йиғини ҳудудида олиб бо-
рилган кўчат экиш ишлари фикримизнинг 
далилидир.

Кўкаламзорлаштириш ишларида пар-
тия депутатлари ва вакиллари билан бир 
қаторда туман хотин-қизлар қўмитаси фа-
оллари ҳам қатнашишди. Акция доира-
сида «Рейимберди Зайниддин» фермер 
хўжалигида умумий майдони 5 гектар бўл-
ган «Оналар боғи» яратилиб, унда 20дан 
зиёд ёши улуғ онахонлар ва партия фаол-
лари мингдан зиёд мевали дарахт кўчат-
ларини экишди.

Ўзбекистон «Адолат» СДП Қорақал-
поғистон Республикаси Кенгаши томони-
дан жойларда бундай тадбирлар давом 
этмоқда.

Қорақалпоғистон Республикаси 
Кенгаши матбуот хизмати

,,“КУМТЕПА”“КУМТЕПА”дада

Иқлим ўзгариши – кенг тарқалаётган, жадал ва тезлашиб бораётган жа-
раёндир. Юртимизда иқлим ўзгариши ва Орол денгизи билан боғлиқ эко-
логик муаммолар сўнгги йилларда об-ҳаво ўзгаришига, инсонларда турли 
хил тери касалликлар ва бошқа бир қатор муаммоларга сабаб бўлмоқда. 
Вужудга келган муаммоларни ҳал қилишнинг энг самарали усулларидан 
бири атрофимизда яшил макон яратиш ҳисобланади.

Муассис: Муассис: 
“Адолат” СДП “Адолат” СДП 

Сиёсий Сиёсий 
КенгашиКенгаши

Таҳрир ҳайъати:

Робахон МАХМУДОВА
Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 

Қодир ЖЎРАЕВ
Зуҳра ИБРАГИМОВА
Тошпўлат МАТИБАЕВ
Талъат МУРОДОВ
Абдукамол РАҲМОНОВ
Собир ТУРСУНОВ

Бўлимлар:
Котибият –  71 288-42-14 (144); 90 900-72-15
Қабулхона – 71 288-42-12 (141) факс; 

Масъул котиб – Абдуғани Содиқов
Навбатчи муҳаррир – Абдуқаюм Йўлдошев 

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  400

“Шарқ” НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 3008
Босишга топшириш вақти — 21.00

Босишга топширилди — 21.10
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани “Шарқ тонги” кўчаси, 23-уй.

Газета 1995 йил 22 февралдан 
чиқа бошлаган    

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

НАШР 
КЎРСАТКИЧИ: 100

1  2  3  4  5  6

Бош муҳаррир: Ислом ҲАМРОЕВ

66So‘nggi sahifaSo‘nggi sahifa

 – Бугун элининг эрка, севимли фар-

занди, Ўзбекистон халқ шоири Муҳам-

мад Юсуф ҳаёт бўлганида 70 ёшга тўл-

ган бўларди. Мана, бир неча кундирки, 
республикамиздаги барча мактабларда, 
олийгоҳларда, илм масканларида, маҳалла-

ларда, қўйингки, юртимизнинг ҳар бир гў-

шасида, ўзбек халқининг ҳар бир хонадонида 
шоирнинг 70 йиллик таваллуди кенг ни-

шонланаётир, шеърлари жаранг сочаётир. 
Шундай улуғ айём кунлари қандай бетизгин 
туйғулар қалбингизнинг нозик торларини 
чертаётир?

– Биласизми, мен ҳар йили апрель ойи яқин-
лашган сари дунёга қайта келадигандай, Муҳам-
мад акани қайта учратадигандай ғалати кайфи-
ятга тушаман. Мўъжиза содир бўладигандай 
руҳимда енгиллик сезаман. У кишинии биринчи 
бор учратганим Тошкентнинг Навоий кўчасидаги 
30-уй, Мустақиллик майдонидаги доим бизни 
бирга кутиб оладиган, суҳбатларимизга гувоҳ 
бўлган ўриндиқлар чорлайверади. Қалбим 
ўша жойларга талпинаверади. У ерда маҳзун 
ўтириб, хаёллар оламига чўмар эканман, хо-
тиралар мени олисларга, ёшликнинг муҳаб-
бат фаслига етаклайди. Шоир билан хаёлан 
суҳбат қураман, ёш, ўсмир қизга айланиб, 
унинг меҳр-муҳаббати, ҳатто нафаси тафтини 
ҳис қилгандай бўламан, содда, беозор, беғу-
бор қарашлари, нигоҳлари мени сеҳрлайди... 

Бундай туйғуни фақат буюк муҳаббат эга-
ларигина ҳис эта олса керак. Ҳар тонгим у ки-
шининг хаёллари билан отади, қуёш эса унинг 
жондай азиз ташбеҳлари билан ботади. Ҳаёт 
отлиғ улуғликдаги турли воқеаларга гувоҳ бўлар 
эканман, беихтиёр шоир сатрлари лабимдан 
учаверади. Негаки, шоир қалбига ғулу солма-
ган ҳодисотнинг ўзи йўқ-да... Шу билан бирга, 
менинг шоирсиз бўм-бўш бўлиб қолган озурда 
кўнг лимдаги дардларим бир-бир тўкилади:    
...Хаслар сиққан жойга сиғмай кетган улуғ тоғим 
менинг,
Етти кўкдан сўратсамда, ортга қайтмас чоғим 
менинг,
Назмлари юракларни ёритган чироғим менинг,
Зиёлари уволгина бўлиб кетган шоиргинам,
Бизни суйиб, ҳурлар билан қолиб кетган шоиргинам!

– Шоир юртида туриб ҳам уни соғинарди 
гўё. Ватан соғинчи, унга нисбатан бунчалик 
мислсиз катта муҳаббат унинг кичик жус-

сасига қандай жойланди, қандай сиғди экан? 
Балки ўзи туғилиб ўсган Андижонида, она 
қиш лоғида яшаш орзуси бўлгандир?

– Ватан тушунчаси Муҳаммад аканинг та-
саввурида ўзи туғилиб ўсган Андижонгина эмас, 
Ўзбекистон эди. Бу буюк муҳаббат эди! Шоирнинг 
ижодида ҳам, ҳаётида ҳам Ватанга бўлган муҳаб-
бат бирламчи эди. Оила, фарзандлар, жигарлар, 
ҳатто ота-онага бўлган меҳри қанчалик буюк бўл-
масин, Ватан туйғуси, унга бўлган садоқат энг 
юқори поғонада, ҳатто айтиш мумкинки, сарҳад 
билмас юксакликда эди. Назаримда Оллоҳ уни 
шундай яратган эди, унинг тупроғини Ватан ишқи 
билан қорган, томирларидаги қонга ҳам жо этган-
дек эди. Чунки китобдан ўқиб-ўрганиб ёки тарбия 
орқали Ватанга меҳр бу қадар юксалиши мушкул. 
Назаримда унинг она ерига, элига, халқига, юр-
тига муносабати шу қадар улуғ эди.  

Лочин нетар кўкда кўзи ўтмаса, 
Синдир қаламингни, сўзи ўтмаса.     
Ватан деса, ўпканг тўлиб кетмаса, 
Шеър ёзишга бало борми, биродар.

– Шоирнинг ҳар бир шеърида мислсиз ул-

кан дард бор, буюк муҳаббат мужассам. 
Нима деб ўйлайсиз, унинг қалбидаги бу қадар 
улкан оғриқ нима эди?

– Асл шоирнинг юраги ватани, жамият дарди 
билан оғрийди. Унинг қувончу изтироблари 
халқи, юртига доир бўлади. Шоирнинг ижодига 
назар солсангиз "Қора қуёш", “Темирлар нидоси”, 
"Кўҳна қудуқ” достонлари ёки "Босмачилар", 
"Чўлпон", "Усмон Носир", "Қодирий бобо","Фай-
зулло бобо", "Самарқанд", "Ватаним" шеърла-
рини ўқиб кўринг. Қайси бирида дард йўқ? Шо-
ирни шоир қилган, бемор қилган шу улкан дард 
эмасми? Эзилган, ўз эркига эга бўлмаган халқи-
нинг дарди унга ҳеч қачон тинчлик бермаган. 
"Афғон" мавзусига оид шеърлар шунчаки ёзил-
ган эмас. Ҳар қандай улкан юракни (юраги бор 
бўлса) тўкиб қўядиган воқеаларнинг инъикоси бу-
лар. Жумладан, “Марсия” шеърини олайлик:

...Хазон босиб кун кўрмаган ғуссаларим,
Пахтазордан чиққан озғин жуссаларим,
Уволгина кетган мўмин Мирзоларим,
Афғон қирларида қолган баҳодирлар.

Бу сатрларни дилбандини урушга ўз оёғи билан 
жўнатиб, темир қутида қайтариб олган ҳар бир ота-
она кўз ёшлари дарё бўлиб ўқийди, юрак ноласини 
қўшиб такрорлайди. Чунки у Яратгандан сўраб, ти-
лаб-тилаб олган фарзанди эди, орзу-умид лари шу 
жигарпорасига боғланган эди...

Шоир афғон урушида худди ўз жигаридан, 
фарзандидан айрилгандай ҳижрон, йўқотиш 
дардини бутун вужуди билан юракдан ҳис қи-
лади, оғриқларни ўз танасидан, қалбидан ўтка-
зиб, бир-бир элайди:

Фарзанд доғи куйдиради куйган сари,
Дийдалари кўз ўнгидан кетмай нари,
Оназорин тилаб олган болалари, 
Афғон қирларида қолган баҳодирлар.

Устоз Ҳалима Худойбердиеванинг шоир 
ҳақида битган шундай эътирофи бор: “Муҳам-
маджон Мустақилликнинг илк аёзли кунла-
рида биринчи бўлиб майдонга тушди. Ва жон-
дан севган халқи мустақил бўлган даврни ўзи-
нинг энг бахтли даври, деб билди. У жадидчи 
боболаримизнинг мақсадларини ўзининг мақ-
сади, деб билди. Ўтмишдаги оғир кунлар шуу-
рига чуқур ўрнашди. Изтироб чекди. 

Ўш воқеаларида халқпарвар шоир Шавкат 
Раҳмон билан бевосита иштирок этиб, икки 
қардош халқнинг ҳимоясига отланганлар. 
Юқори идораларга мурожаат этганлар. Мен 
бу воқеаларга гувоҳ бўлганман”. 

Мана, нима эди шоир қалбидаги улкан оғриқ, 
битмас-туганмас дард! У ватани, ундаги содда, 
хокисоргина одамлар ташвиши билан яшади. 
Унинг биронта шеъри шунчаки ёзилмаган, 
қайси мавзуга қўл урмасин, аввало, уни юрак-
дан ҳис қилиб ёзар эди. Шундай куюнчак, беғу-
бор қалб эгаси эди у.

– Шоир қизларини жон қадар яхши кўр-

ганлиги аён. Биламизки, баъзи оталар 
тўнғич икки фарзанди қиз туғилса, нолий 
бошлашади, ҳатто “ажрашаман”га тушган 
ношукр лар қанча! Муҳаммад Юсуф бирон 
марта бўлса ҳам ўғил фарзанди бўлишини 
орзу қилишини айтмаганми?

– Йўқ! Асло! Аксинча, мен кенжа қизимиз 
дунёга келганида сал ўксиганман, чунки ўғил 
кутгандим-да! Барча оналар ҳам ўғли, ҳам қизи 
бўлишини орзу қилиши рост. Бунинг устига ҳар 
бир аёл турмуш ўртоғига ўғил фарзанд ҳадя 
қилишни хоҳлайди. Аммо бу ота ёки онанинг 
хоҳиши билан эмас, Аллоҳнинг изми билан 
бўлади. Муҳаммад ака буни яхши тушунарди, 
чамамда, шунинг учун ўғилми, қизми – бунинг 
фарқи йўқдек эди. Менинг бирозгина хафа бўл-
ганимни сезгандек, туғруқхонага хат киргизган. 
Унда шундай сатрлар бор эди: "Нозижон, менга 
пайғамбарлар бахтини ато этдингиз. Сизга раҳ-
мат! Отини Мадина қўймоқчиман!" Ҳатто “Мана 
қандай экан оталик бахти” деб бошланадиган 
"Туғруқхонада" деган шеър ҳам ёзганди:

...Ҳамшира имлайди: келинг яқинроқ,
Ана у, ўғилми-қизми билмайман...
Ойнадан термулиб сочинг силайман,
Юзингдан ўпаман докадек оппоқ.

Кейин жим кетаман исмлар излаб,
Тақдирингни ўйлаб йўқдир оромим.
Майли ўғилмисан-қизми бари бир,
Юлдузинг ёруғми менинг давомим?..

Вақт бетизгин, тез ўтиб бораверади. Қизла-
римиз ҳам улғайишди. Тўнғичимиз Маъсудани 
кўнг ли қувончга, кўзлари ёшга тўлиб, келинлик 
либосида ўзлари оқ фотиҳа бериб узатди. Мен 
Андижонда юрганимда Маъсуданинг кўзи ёрий-
диган бўлиб қолган-у, бу хабарни эшитган Муҳам-
мад ака туғруқхонага кечқурун етиб борган ва 
тонг гача, то бола дунёга келгунича туғруқхона 
ҳовлисида ўтириб чиққан. Қудаларимизнинг ай-
тишича, бутун туғруқхонадагилар “Муҳаммад 
Юсуф келибди”, деб, шоирни кўришга чиқишган 
экан. Қудалар, “чақалоқнинг исмини сиз қўйиб бе-
расиз”, дейишганда хурсанд бўлиб, ўзлари орзу 
қилгандай Билол деб исм қўйган, унга атаб шеър 
ҳам битган: 

Кечаю кундузи сенда хаёлим,
Умрим ўртасида топган зилолим.
Отангга арзанда ўғил бўл, лекин
Билиб қўй, сен асли менинг Билолим.
Шоир ўғил неварасини узоқ кутганини таъ-

рифлаб, унга гўёки чинорнинг ниҳоли каби таъ-
риф беради:

Билиб қўй, ортимда қолар изим сен, 
Жонимга малҳамим, ширин сўзим сен. 
Қорамайиз болам, менинг ўзим – сен, 
Мен бир чинор бўлсам, ўзинг ниҳолим. 
Икки ўғил, тўрт қиз неварамиз бор. Нозима қи-

зимизнинг ўғли Муҳаммадислом неварамиз ҳозир 
ўн уч ёшда, жуда зеҳнли, араб тилига қизиқади, 
яна математикани яхши кўради, спорт жони-дили. 
Бобосининг шеърларини севиб мутолаа қилади. 
Қиз невараларимиз ҳам бири-биридан истеьдодли 
бўлишади, деб умид қиламан.

– Назира опа, истеъдод наслдан-наслга 
ўтадими ёки Яратган уни ҳар бир инсон-

нинг ўзигагина инъом этадими? Фарзандла-

рингизда, шоир умри давомчиларида унинг 
қайси фазилатлари акс этади?

– Истеъдоднинг наслдан ўтиши ҳам бор гап, 
деб ўйлайман. Фақат зурриётларининг қай би-
рига бу бахт насиб этишини ҳеч ким билмайди. 
Мадина қизимда адабиётга, шеъриятга қи-
зиқиш, ижодга ташналик борлигини сездим. 
Унинг бу истеъдодини сезганимда дунёда мен-
дан бахтли одам бўлмаган бўлса керак. Ваҳо-
ланки, отаси олдинроқ пайқаган эканлар. Улар-
нинг ҳам қувончи чексиз эди. Қизим отасининг ва-
фотидан кейин ижод билан жиддийроқ шуғуллана 
бошлади. Куйган жойдан куй чиқади, деганлари 
рост экан. Қизим тақдирнинг меҳрибон отасидан 
айиришдек синовларни бошига солиши, юрагини 
ёндираётган соғинч ва ҳижрон азобларини оқ 
қоғозга тўкиш туфайлигина енга олди. 

Ҳар нафас келтирар Отам сасини, 
Ҳар гиёҳ эслатар хуш нафасини. 
Тунлар оромини қўрир юлдузлар, 
Муҳаммад Юсуфнинг Мадинасини. 

Раҳмат сенга халқим, минг бор ташаккур, 
Сен бор-ки, қуйилиб келар шукуҳ, шаън. 
Ҳали битта дуруст шеър ёзмай туриб, 
Шоирнинг қизи деб сийлаган Ватан!..

Қизим Мадина Муҳаммаднинг ижодга муҳаб-
батини англаб, юрагим анча ёришгандек, дардла-
рим енгиллашгандек бўлди. Яратган, ҳаёт менга: 
“Мана, ўша улкан муҳаббат дарахтидан ўсаётган 

ниҳолларга боқ!” деяётгандай кўнглимга далда 
берди.

Бунинг устига мени қувонтирган нарса шу бўл-
дики, унинг ижоди отасиникидан мутлақо фарқ 
қиларди, яъни тақлид эмас эди. Муҳаммад ака-
нинг ёш ижодкорларга насиҳатларини кўп эшит-
ганман ва ўқиганман: "Ёш шоир ўз йўлини топиб 
олгунча тақлид қилиши табиий. Лекин унинг 
соя си бўлиб қолмаслиги керак".

Мадинамни кўрсам Муҳаммад акамни кўр-
гандек бўламан. Чунки қизим қуйиб қўйгандек 
отасига ўхшайди. Шу билан бирга, қизимнинг 
феъл-атворидаги қатъият, ғурур, айни пайтда 
кўнгилчанлик, камтарлик ҳам отасидан ўтган. 
Бош қа қизларимда кўпроқ отасининг соддалиги, 
таваккалчилигини кўраман. Аммо учаласи ҳам 
отасидек кўнгли ҳам, қўли ҳам очиқ.  

– Муҳаммад Юсуф ижодида севги, меҳр, 
муҳаббат туйғуси бирламчи ўринда туради. 
Унинг оиласига меҳри ўлчовларга сиғмаган. 
Ота-онасига, синглисига, жигарларига бўл-

ган муносабати, муҳаббати нечоғлик эди?
– Муҳаммад ака ҳамма жигарларини яхши 

кўрар эри. У кишида иккиюзламачилик деган 
нарса йўқ эди. Унинг бор бўй-басти, қарашлари, 
муносабати, севгиси ёки нафрати, қўйингки, кўнг-
лидан чиққан, бўғзида турган ҳар бир сўзи шеъ-
рида бори-бордай ифодаланарди. Яқинларининг 
ҳар бирига жонкуяр эди. У кишининг бунчалар 
катта меҳрни қаердан олиши мени ҳайратланти-
рарди. Жигарларининг барчасини қандай бўлса 
шундайлигича, яхши-ёмони, гўзал хулқу-камчи-
ликлари билан бирга яхши кўрар эди. Ота-онани 
севишни-ку, барча шу кишидан ўрганиши керак, 
дейман баъзида. Айниқса, онасини! Онаси ҳар 
нафасида ёнидадек эди, гўё! Бу шеърларида ҳам 
ифодаланади. Синглисига бўлган муносабатини 
алоҳида айтиб ўтиш жоиз. Кенжа синглиси Муҳаб-
батхонга алоҳида эътибор қаратар, уни бошқача 
яхши кўрар эди. Айрим масалаларда ота-онаси-
дан ҳам олдин синглиси билан маслаҳатлашар, 
унга меҳри бўлакча эди. Қайинсинглим ота уйидан 
узоқроққа келин бўлиб тушгани учунми ёки кичкина-
лигидан ўзи кўтариб катта қилгани учунми – билма-
дим, Муҳаммад ака ота юртига борса, албатта, би-
ринчи бўлиб ундан хабар олар, тинчлигини, соғ-са-
ломатлигини билиб, сўнгра ота уйига ўтарди. Ҳозир 
бизга ҳам бу анъана мерос бўлиб қолган. 

– Шоирнинг шеърлари равон ўқилади, 
халқчил, шунинг учун ҳам юракдан юракка 
тез етиб боради. Шу боис шеърларининг 
қад ри баланд, абадийликка дахлдор. Сиз 
учун унинг умр йулдошингиз сифатидаги 
ўрни муҳимми, инсонийлик хислатларими 
ёки ижоди бирламчими?

– Мен Муҳаммад акани шоир сифатида та-
нимаганман. Унинг инсонийлик хислатлари – 
камгап лиги, камтарлиги, шу билан бирга, қатъи-
ятлилиги дастлаб эътиборимни тортган. 

Биласизми, инсон ўзининг инсоний фазилат-
лари билан юрагингизни забт этса, уни ҳурмат 
қила бошлайсиз, унга суяна бошлайсиз. Яъни, 
умр йўлдоши сифатида кўра оласиз. Муҳаммад 
ака шоир бўлмаганида, бошқа касб эгаси бўлга-
нида ҳам уни танлаган бўлардим. Унинг халқ сев-
ган шоир даражасига кўтарилиши эса менга Ол-
лоҳнинг мукофоти, деб биламан.

– Умр йўлдошингиз билан умргузаронлик 
қилаётган вақтларда, ҳаётлигида, вақти ке-

либ шоир халқнинг бу қадар севимли ижодко-

рига айланиши, давлат эътиборида бўлиши, 
асарлари абадийликка дахлдор бўлиши мум-

кинлигини тасаввур қила олармидингиз?
– Муҳаммад ака ижоди бу қадар қадрланиши 

ҳақида ўйламаганман, албатта. Президенти-
миз Муҳаммад ака ижодига мен орзу қилгандан 

ортиқроқ эътибор қилиб, Адиблар хиёбонига 
ҳайкалини қўйдирганларида, уларнинг номида 
Ижод мактаби очтирганларида... очиғи, булар-
нинг ҳаммаси тушимдагидек эди, ўнгимда шу 
воқеалар содир бўлаётганига ишонмаганман. 
Беадад шукрким, бу ўнгимда содир бўлди. 

Буни қарангки, 2019 йилда ўзимни ҳам "Фидоко-
рона хизматлари учун" ордени билан тақдирлади-
лар. Бу эса, тушимга ҳам кирмаган иззат эди.

– Назира опа, маълумки, шоир шеърла-

рининг илк ўқувчисиям, таҳриру танқидчи-

сиям сиз бўлгансиз. Унинг севги, муҳаббат 
ҳақида бетакрор шеърлари жуда таъсирли, 
ҳар бир ошиқнинг дилидаги ноладай. Уларни 
ўқиб, кўнглингизга шубҳа оралаб, рашк қи-

либ, ораларингизга "ола мушук" оралаган 
пайтлар ҳам бўлгандир?

– Мен ижодкор оиласининг фарзанди бўлга-
ним учунми, илҳом лаззатини тотганим учунми, 
ҳеч қачон қилдан қийиқ қидириб, рашк қилиб, 
жанжаллашмаганман. Ҳатто, биласизми, айрим 
шеър ларининг мавзусини ўзим берганман. Бир 
куни “Сиз ҳам "Абдулла Ориповнинг "Биринчи 
муҳаббатим" шеъридай, Муҳаммад Юсуфнинг 
биринчи муҳаббатини ёзинг", деб таклиф бер-
ганман. Орадан сал вақт ўтиб, "Кўнглимда бир 
ёр" шеърини ёздилар ва бу шеър жуда шов-шув 
бўлиб, шуҳрат қозонди. Охунжон Мадалиев уни 
куйга солиб, қўшиқ қилди ва "Камолот – 89" тан-
ловида биринчи ўринни олди.

Мен Муҳаммад аканинг шеърлари мавзусига 
аралашиб, суриштириб, муҳокама қилиб юрма-
ганман. Энг қизиғи, бу шеърда Муҳаммад ака би-
ринчи муҳаббатини ёзган бўлса керак, деб ўй-
ласам, у киши бир интервьюсида, "Менинг кўнг-
лимдаги ёр Оллоҳ, наҳот шуни тушунишмаган", 
деб хафа бўлиб, гина қилган эди.

– Буюк истеъдод эгаларига на замон, на 
вақт, на ўлим ўз ҳукмини ўтказа олмас экан. 
Ўлим нари борса айрилиқ аламини солар. 
Аммо шоирнинг шеърлари тоабад яшайве-

рар, севиб ўқилаверар, улар муҳаббат жо-

мини сипқораётганлар, оталик бахтининг 
таъмини туяётганлар, кексалик гаштини 
сураётганлар, юртидан олисда – мусофир-

ликда юрт соғинчини ҳис этаётган минг-
лаб қалбларда яшайверар, ёд бўлиб тилла-

рида такрор-такрор, худди сиёҳи қурима-

ган мисралар сингари жаранглайверар экан. 
Буни чеклашга на вақтнинг, на сарҳадлар-

нинг кучи етмас экан. Бунга халқимизнинг 
севимли шоири, асл фарзанди Муҳаммад 
Юсуф ижоди ёрқин мисолдир. Ҳар бир қи-

залоқ, болажон ёинки ўсмир унинг шеърла-

рини ёд олиб, Ватанига, онасига, синглисига 
муҳаббатини баён қилади. Бундай абадият 
ҳаммага ҳам насиб этавермайди. Шундай ин-

соннинг меҳрига, муҳаббатига сазовор бўл-

гансиз, бирга яшаш бахтига мушарраф бўл-

гансиз. Сиз учун бу бахтнинг гашти, сал-

моғи нечоғлик?
– Муҳаммад ака билан ўн саккиз йилгина 

бирга яшадик, холос. Бу менга жуда ҳам кам 
фурсат бўлиб туюлади. Аммо  севимли халқи-
нинг меҳр-муҳаббатини, яхши кўрган фарзанд-
ларининг орзу-ҳавасларини, гўзал, бетакрор хо-
тираларни ва фахрланиш лаззатини мерос қол-
дирди. Бугун Муҳаммад аканинг мухлислари 
мени, фарзандларимни кўрганда шоирни кўр-
гандай бўлади. Ўзбекистоннинг қайси бурча-
гига бормайлик, шоирнинг гўзал фазилатлари-
дан гап очадилар, ўнлаб, юзлаб шеърларини 
кўзда ёш билан йиғлаб ўқийдилар, ўз жигарлари 
каби таваллуд кунини нишонлайдилар. Вафоти-
дан бери сон-саноқсиз марсиялар битилди, ҳа-
мон хотиралар ёзилмоқда. Бу бировнинг буйруғи 
ёки зўрма-зўракилик билан эмас, оддийгина ин-
сонларнинг, шоир жон қадар севган она халқнинг 
юрак амри билан бўлаётир. Бу қадар эҳтиром 
ҳаммага ҳам насиб қилавермайди.

Ҳукуматимиз томонидан ҳам Муҳаммад Юсуф-
чалик қадрланган ижодкор жуда кам. Шоирнинг ик-
кинчи умри завол билмас, боқий умр бўлиб қолди. 
Йигирма уч йилдирки, унинг номи тилларда, дил-
ларда. Бундан кейин ҳам унутилмаяжак!

Бундан ортиқ бахт борми биз учун!

 “Адолат” мухбири Саодат МАТЁҚУБ қизи 
суҳбатлашди

“Мен бир чинор булсам, “Мен бир чинор булсам, 
узинг нихолим...”узинг нихолим...”

